
 
 
 
 
ᑭᒃᑯᑐᐃᓐᓇᓄᑦ ᑐᓴᒐᒃᓴᖅ ᒐᕙᒪᒃᑯᓐᓂ 

ᑲᓇᑕᓕᒫᒥᑦ ᓄᓇᓕᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒡᒐᖅᑐᐃᔨᖏᑦᑕ ᐅᓪᓗᖓ 

ᐱᒋᐊᕐᕕᖓᑕ ᐅᓪᓗᖓ: ᓯᑎᐱᕆ 16, 2022 
ᐃᓱᓕᕝᕕᒃᓴᖓ:   ᓯᑎᐱᕆ 16, 2022 
ᓄᓇᕗᓕᒫᒧᑦ              45 ᑎᑦᑕᑯᓗᐃᑦ 

ᓯᑎᐱᕆ 16, 2022 ᓇᓪᓕᐅᓐᓂᖅᓯᐅᖅᑐᖅ 60ᓂ ᐅᑭᐅᓂ ᑲᓇᑕᒥᑦ ᓄᓇᓕᖕᓂᑦ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᑭᒡᒐᖅᑐᖅᑎᓄᑦ ᐅᓪᓗᖓ. ᓄᓇᕗᒻᒥ, ᑖᓐᓇ ᐅᓪᓗᕆᕙᐅᒃ 
ᖁᔭᓕᓂᖃᕐᓂᕐᒧᑦ ᓄᓇᓕᓐᓂ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᔨᓄᑦ ᐃᑲᔫᑎᖃᓪᓚᕆᓐᓂᖏᓐᓄᓪᓗ 
ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᓄᓇᕘᓕᒫᒥ. 

ᓄᓇᕗᑦ ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᖏᑦ ᐊᑐᐃᓐᓇᐅᑎᑦᓯᖃᑦᑕᖅᑐᑦ 
ᐊᔾᔨᒌᖏᑦᑐᓂᑦ ᐱᔨᑦᓯᕋᐅᑎᓄᑦ ᐃᓚᒋᓗᒍ ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ, 
ᐋᓐᓂᐊᖅᑐᓕᕆᓂᕐᒧᑦ ᐱᕚᓪᓕᑎᑦᓯᓂᕐᒧᑦ, ᐋᓐᓂᐊᖃᖅᑎᑦᓯᑕᐃᓕᒪᓂᕐᒧᓪᓗ ᓇᓕᒧᑎᑦᓯᓂᕐᒧᑦ 
ᐃᓄᐃᑦ ᑕᐅᑐᖅᑰᖅᑕᖏᑦ ᖃᓄᐃᖏᑦᓯᐊᕐᓂᕐᒧᑦ, ᑎᒥᐅᔪᖅ, ᐃᓱᒪᒃᑯᑦ, ᐃᓅᖃᑎᒌᑦᓯᐊᕐᓂᕐᒧᑦ, 
ᑕᕐᓂᒃᑯᓪᓗ ᑲᓲᑎᓯᒪᓂᕐᒧᑦ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔩᑦ ᓴᖅᑭᔮᖅᑎᑦᓯᖃᑦᑕᖅᑐᑦ ᐱᐅᔪᓂ 
ᐋᓐᓂᐊᖅᑐᓕᕆᓂᕐᒧᑦ ᐱᓕᕆᔾᔪᓯᕐᓂᑦ ᐅᔾᔨᕈᓱᑦᑎᑦᓯᓂᕐᒧᓪᓗ ᐊᔾᔨᒌᖏᑦᑐᓂᑦ ᐱᔾᔪᑕᐅᔪᓂᑦ 
ᐊᑐᖅᑕᐅᔪᓂ ᐃᒪᓐᓇ: 

• ᓂᕿᑦᓯᐊᕙᓕᕆᓂᖅ. 
• ᖃᓄᐃᙱᑦᑎᐊᕐᓗᓂ ᓄᓕᐊᖃᑎᖃᕐᓂᖅ. 
• ᓇᔾᔨᔪᓕᕆᓂᕐᒧᑦ ᐱᐊᕋᖅ ᖃᓄᐃᖏᑦᓯᐊᕐᓂᕐᒧᑦ. 
• ᐃᓱᒪᓕᕆᓂᕐᒧᑦ. 
• ᖃᓂᒃᑯᑦ ᖃᓄᐃᙱᑦᑎᐊᕐᓂᖅ. 
• ᐊᕙᑎᒥᑦ ᐋᓐᓂᐊᖃᖅᑕᐃᓕᒪᔪᓕᕆᓂᖅ. 
• ᑕᕝᕚᑭ ᐊᒻᒪᓗ ᓱᕐᕋᖕᓇᖅᑐᓂ 
• ᓱᕐᕋᖕᓇᖅᑐᓂᒃ ᐊᑐᕐᓂᕐᒧᑦ ᐅᔾᔨᕈᓱᓐᓂᕐᒧᑦ. 
• ᐊᑦᑕᕐᓇᖅᑕᐃᓕᒪᓂᕐᒧᑦ ᐋᓐᓂᖅᑕᐃᓕᒪᓂᕐᒧᓪᓗ. 
• ᐊᓯᖏᑦ ᓴᖅᑭᐸᓪᓕᐊᔪᑦ ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓘᑕᐅᔪᑦ ᓄᓇᓕᐅᔪᓂᑦ. 

ᐃᖃᓇᐃᔭᖅᑐᓕᕆᔨᒃᑯᑦ ᐱᐅᓯᕚᓪᓕᖅᑎᑦᑎᒥᒪᔪᑦ ᐊᓐᓂᐊᖃᕐᓇᖏᑦᑐᓕᕆᓂᖅ ᓄᓇᕗᒻᒥᐅᓄᑦ 
ᐱᕙᓪᓕᐊᑎᑦᑎᓪᓗᑎᒃ, ᐊᑐᓕᖅᑎᑦᑎᓂᖅ, ᐊᒻᒪᓗ ᖃᐅᔨᓴᖅᐸᓪᓕᐊᓂᖅ 



   
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᐅᒪᔪᓕᕆᔨᒃᑯᑦ 

ᖃᐅᔨᔭᐅᕙᓪᓕᐊᔪᑦ−ᒪᓕᒡᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᒃᓴᓂᑦ 
ᐃᓕᔭᐅᕙᓪᓕᐊᔪᒪᔪᓪᓗ. ᑖᒃᑯᐊ ᐱᓕᕆᐊᑦ ᐃᓚᓕᐅᔾᔨᖃᑦᑕᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐱᔪᓐᓇᖅᑎᑦᓯᓕᕐᓂᕐᒧᓪᓗ ᓄᓇᕗᒻᒥᐅᓂᑦ ᖃᓄᐃᙱᑦᓯᐊᕐᓗᑎᒃ ᐃᓅᓯᖃᓕᒃᑲᓐᓂᕈᓐᓇᖁᓪᓗᒋᑦ. 

ᒐᕙᒪᒃᑯᑦ ᓄᓇᕗᒻᒥ ᐅᐱᒍᓱᑦᑐᑦ ᐱᓕᕆᐊᖃᖏᓐᓇᕐᓂᖏᓐᓄᑦ ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ 
ᐱᓕᕆᔨᖏᓐᓂᒃ. ᐱᕕᒃᓴᓕᐅᕆᑦ ᖁᔭᓕᓗᒋᑦ ᐃᖃᓇᐃᔭᖅᑐᓕᕆᔨᒃᑯᑦ ᐱᓕᕆᓯᒪᔭᖏᓐᓄᑦ 
ᓄᕙᒡᔪᐊᕐᓇᖅ−19 ᐃᓄᒋᐊᓄᑦ ᓄᕙᒡᔪᐊᖅᑎᓪᓗᒋᑦ, ᐊᒻᒪᓗ ᑲᓱᓰᓐᓇᖅᑎᓪᓗᒋᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᓄᓇᕗᒻᒥᑦ. 
 

### 
 
ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 
 
ᑖᓇᕋᐃ ᓴᒧᕕᐅᓪ 
ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  
867-975-5712 
dsommerville1@gov.nu.ca 

